
14 yiini 2025

Polis no ta tolera komportashon onbeskop di siudadano

Tim di Maneho di Kuerpo Polisial a tuma nota di un komportashon kompletamente
di rechaso i falta di respéet total ku a tuma luga djasabra dia 14 di yiini 2025 den
oranan di dia kontra di un funshonario polisial, durante di ehekushon di su funshon
den pleno sentro di siudat.

E aktitut bochornoso aki, tabata resultado di un kontrol di trafiko ku ‘Bike Team’ a
tene den Punda i na unda e dama shofur aki a keda someté na tal kontrol.

E no tabata den poseshon di un reibeweis i aparte di a risibi un proses verbal pa e
infrakshon kometé, a dun’é di konosé ku e no por sigui maneha e vehikulo.

Asta e outoridatnan presente a proponé pa laga e okupante ku si tabata disponé di
un reibeweis, kontinua komo shofur di e outo.

Esaki tabata motibu sufisiente pa e dama aki kuminsa insultd e agente den tur
forma, mustrando un falta di respet kompletu kontra di esnan ku ta yama pa pone
ordu den nos komunidat.

Kuerpo Polisial ta desaproba e komportashon onbeskop i sumamente baho aki den
su totalidat i ta pone bon kla, ku bou di ningun sirkunstansia lo tolera e tipo di aktitut
aki kontra miembronan di e kuerpo.

I muchu menos durante di ehekushon di nan trabou.

Polis ta konta durante di kontrolnan riba koperashon di tur hende den nos sosiedat,
pasobra esaki semper lo ta na bienestar di kada siudadano su propio seguridat i
protekshon.

Nota pa redakshon — no pa publikashon
Pa mas informashon bo por tuma kontakto ku Departamento di Komunikashon i Prevenshon na e numbernan di
telefon: 724-6153 /724-6157 /674-0018.
Orario: djaluna pa djabiérné di 8.00 — 22.00 or;
e  Poryama durante di dia i den wiként pa hasi entrevista i despues di 22.00 or por tuma kontakto ku:
e bosero interino di Kuerpo Polisial Korsou Alto Inspektor Maurits Rosalina na number di telefon 674-0034.

